ՏԵՂԵԿԱՆՔ
«Հայաստանի Հանրապետության Լոռու մարզի Սպտակի քաղաքային  համայնքի հողերի օգտագործման ժամանակավոր սխեման հաստատելու մասին»                                        ՀՀ կառավարության որոշման նախագծի հիմնավորման 
	1.
	Անհրաժեշտությունը

	
	«Հայաստանի Հանրապետության Լոռու մարզի Սպիտակ քաղաքային  համայնքի հողերի օգտագործման ժամանակավոր սխեման հաստատելու մասին» Հայաստանի Հանրապետության կառավարության որոշման անհրաժեշտությունը պայմանավորված է ՀՀ Լոռու մարզի Սպիտակ քաղաքային  համայնքի վարչական տարածքում գտնվող համայնքային սեփականության հանդիսացող բնակավայրերի այլ հողերից 0.05 հեկտար փոխադրելու էներգետիկայի, կապի, տրանսպորտի, կոմունալ ենթակառուցվածքների օբյեկտների հողերի կատեգորիա` թիվ 2 մարիչ հորի կառուցման համար:

	2.
	Ընթացիկ վիճակը և խնդիրները

	
	ՀՀ Լոռու մարզի Սպիտակ քաղաքային համայնքի ժամանակավոր սխեմայով ներկայացված 0.05 հա բնակավայրերի հողերում առկա է նախկինում կառուցված թիվ 2 մարիչ հորը: Ուսումնասիրությամբ պարզվել է նաև, որ  մարիչ հորի տարածքում գոյություն չունեն և չի նախատեսվում տարածքով անցկացնել գազատար խողովակներ և էլեկտրահաղորդման գծեր, ինչպես նաև գոյություն չունեն պատմամշակութային հուշարձաններ:
Լոռու մարզի Սպիտակ համայնքը չունի հաստատված գլխավոր հատակագիծ, գոտիավորման և հողերի օգտագործման սխեմա:

Հողի նպատակային նշանակությունը փոխելու` ժամանակավոր սխեման կազմելու անհրաժեշտությունը առաջացել է այն հանգամանքից, որ “Հայջրմուղկոյուղի” ՓԲԸ-ն չի կարողանում իրականացնել մարիչ հորի և զբաղեցրած տարածքի պետական գրանցումը ՀՀ կառավարությանն առընթեր անշարժ գույքի կադաստրի պետական կոմիտեի ստորաբաժանումում հողի նպատակային նշանակության անհամապատասխանության պատճառով:   
<<Հայաստանի Հանրապետության Լոռու մարզի Սպիտակի քաղաքային  համայնքի հողերի օգտագործման ժամանակավոր սխեման հաստատելու մասին>> ՀՀ կառավարության որոշման նախագիծը ՀՀ կառավարության քննարկմանն է ներկայացվում ՀՀ կառավարության 2001 թ. հունվարի 17-ի <<Հողերի օգտագործման ժամանակավոր սխեմաներ կազմելու կարգը հաստատելու մասին>> N 30 որոշման 1-ին կետի <<բ>> ենթակետով սահմանված կարգով:
Առկա են համայնքի ավագանու որոշումը`/հողի օգտագործման ժամանակավոր սխեմային հավանություն տալու մասին/, համայնքի ղեկավարի դրական եզրակացությունը, մարզպետարանի դրական եզրակացությունը, հողամասի հատակագիծը շրջադարձային կետերի կոորդինատներով` VGS  համակարգում:

	3.
	Տվյալ բնագավառում իրականացվող քաղաքականությունը

	
	Մարիչ հորի կառուցումը և գործարկումը նպատակաուղղված է բարելավելու Սպիտակ քաղաքի ջրամատակարարման մակարդակը և ապահովելու շուրջօրյա ջրամատակարարումով:


	4.
	Կարգավորման նպատակը և բնույթը

	
	Սույն ժամանակավոր սխեման ներկայացվել է ելնելով Հայաստանի Հանրապետության փոխվարչապետ, տարածքային կառավարման նախարարի 2011թ. օգոստոսի 20-ի թիվ 01/16/5392-11 գրության պահանջներից, նպատակ ունենալով կարգավորելու “Հայջրմուղկոյուղի”ՓԲԸ-ի կողմից իրականացվող ջրային համակարգերի սեփականության իրավունքները ՀՀ կառավարությանն առընթեր անշարժ գույքի կադաստրի պետական կոմիտեի կողմից պետական գրանցումներն իրականացնելուն:
  

	5.
	Նախագծի մշակման գործընթացում  ներգրավված ինստիտուտները և անձիք

	
	ՀՀ տարածքային կառավարման, ՀՀ քաղաքաշինության, ՀՀ գյուղատնտեսության, ՀՀ  բնապահպանության, ՀՀ մշակույթի, ՀՀ էներգետիկայի և բնական պաշարների նախարարություններ, ՀՀ ԿԱ անշարժ գույքի կադաստրի պետական կոմիտե

	6.
	 Ակնկալվող արդյունք

	
	Հողի նպատակային նշանակության փոփոխման արդյունքում կվերանան խոչընդոտները և հնարավոր կլինի իրականացնել  թիվ 2 մարիչ հորի պետական գրանցումը ՀՀ կառավարությանն առընթեր անշարժ գույքի կադաստրի պետական կոմիտեի Սպիտակի տարածքային ստորաբաժանումում:








